
Tujetsch - vischnanca da vallada situada sisum la Cadi

Bl LaVal Tujetsch e inavischnanca po-
litica, circul Cadi, district Surselva
(avantil 2001 Rain Anteriur), situada en
la val al pe dal Cuolm d’Ursera (Alpsu)
en laregiundalafuntauna dal Rain An-
teriur (Lai da Tuma). ll num Tujetschva-
la per I'entira val dal Cuolm d'Ursera
fin a Bugnei al cunfin da lavischnanca
da Mustér. La vischnanca da Tujetsch
cumpiglia, da la vart sanestra dal Rain, il
lieu principal Sedrun e las fracziuns da
Tschamut, Selva, Rueras, Dieni, Cami-
scholas, Zarcuns, Gionda e Bugnei, da la
vart dretga Surrein e Cavorgia. Fin il
1920 n'existiva nagina colliaziun directa
sur il Rain. 1237 Thiuesch, tudestg Ta-
vetsch (fin il 1976). 1850 979 abitants;
1900810; 1950 1122; 1960 1855 (cons-
trucziun da las ovras idraulicas Nalps e
Curnera); 2000 1525. II Cuolm d’Urse-
ra ed il Pass da la Crusch én stads mede-
mamain impurtants per la Val Tujetsch
fin viaden il temp medieval tardiv. La Val
Tujetsch ¢ vegnida colonisada davent da
Mustér en il 9avel e 10avel tschientaner
e fascheva part da la Cadi. En las cule-
gnas rumantschas situadas en il funs da
la val vivevan enturn il 1300, sper ils li-
bers (pievel cumin) e servs da 'abazia da
Mustér, era servs da la claustra da Wet-
tingen. A partir dal 12avel tschientaner
¢n immigrads Gualsers sur il Cuolm
d’Ursera en la Val Tujetsch ed ¢n sa do-
miciliads a sanestra dal Rain, en il temp
medieval tardiv én tals vegnids da la Val
Medel en la regiun da Surrein e Cavorgia
(migraziuns secundaras). Els ¢n s’assimi-
lads, numerus toponims e nums da fa-
miglias tudestgas én dentant sa mante-
gnids (Berther, Schmed/Schmid, Loretz
e.a.). Las 66 culegnas attestadas en il
15avel e 16avel tschientaner én sa redu-
cidas ad actualmain 11, la plipart & spa-
rida durant il 18avel tschientaner.

Enil 13avel e 14avel tschientaner han
ils de Pultengia occupa ils uffizis da mi-
nisterials da 'abazia da Mustér. Il 1325
én documentads vicini de Tuvez, il 1371
¢ il pur Petrus da Cavorgia daventa
Pemprim mastral da la Cadi. Tujetsch
furmava la segunda curt entaifer la dre-
tgira da la Cadi. 11 1380 &n vegnidas fun-
dadas las emprimas corporaziuns d’alp. Il
1390 ¢n ils da Tujetsch sa liberads dal
tschains claustral (nursas), il 1622 da las
dieschmas incassadas dals bains dente-
rauas ed il 1745/55 da tut las dieschmas.
Ils davos dretgs tributars da I'abazia én
scadids il 1866.

Tujetsch era fin enturn il 1950 ina
vischnanca da purs. D’impurtanza eco-
nomica ¢& stada la «nuorsa tuatschina»,
allevada dal temp medieval tardiv fin via-
den il 20avel tschientaner e sparida il
1940 dal Tujetsch (il 1954 ¢ mort il da-
vos exemplar en il parc d’animals Lange
a Basilea). Las alps claustralas en la Val
Tujetsch vegnivan utilisadas dapi il temp
medieval tardiv era da purs da la Leven-
tina e da la Val d’Ursera. Per il 17avel
tschientaner ¢ attestada I'explotaziun da
minerals. Enturn il 1750 han ils da Tu-
jetsch cumenza a producir pignas-scalegl
(crap da lavetsch), en ils onns 1863—
1920 ¢ la vaschlaria stada in'impurtanta
branscha economica. La Val Tujetsch ha
ina lunga tradiziun d’emigraziun: il

La Val Tujetsch cun il lieu principal Sedrun (davantvart).

1850 han banduna var 200 Tujetschins
la val per ir a star en ’America dal Nord
respectivamain en ils Stadis Unids (Ba-
dus) ed ulteriurs 119 én sa domiciliads
en Baviera; a quella emigraziun ¢ s'agi-
untada en il 19avel tschientaner la lavur
stagiunala dals Schuobacheclers en la
Germania dal Sid. In emprim turissem
modest ha pussibilita il 1863-65 la cons-
trucziun da la nova via sur il Cuolm
d’Ursera ed il 1925-26 quella da la Via-
fier Furca-Alpsu. Cun lavertura da la
scola da skis (1929) e la construcziun da
runals (1956-62) ¢ la Val Tujetsch da-
venta ina destinaziun da sport d’enviern.
Ulterjuras pussaivladads da gudogn han
offert en il 20avel tschientaner 'indus-
tria da construcziun ed ina fabrica da
nizzas. En ils onns 1957-67 én vegnidas
construidas las ovras idraulicas en las vals
Nalps e Curnera e la centrala da quellas
a Sedrun. Dapi il 1964 dispona Tujetsch
d’in urden da construcziun communal,
dapi il 1972 d’ina planisaziun locala. Ar-
rundaziun dal terren iniziada il 1982.
Las scolas ¢n centralisadas dapi il 1968 a
Sedrun e Rueras; dapi il 2008 a Sedrun.
Impuls per in ulteriur svilup da la regiun
dueva dar la Porta Alpina, ina staziun da
viafier sutterrana en vischinanza da Se-
drun che dueva colliar la regiun cun la
rait da viafier europeica da gronda pres-
taziun (project sistl il 2008). 112005 off-
riva il sectur terziar 63 % da las plazzas
da lavur. Part da la populaziun da lingua
rumantscha: 2000 66,2 % /75,3 % (me-
glra lingua / tuttas indicaziuns).

Adolf Collenberg

Sedrun
Lieu principal e center administrativ da
la vischnanca politica da Tujetsch. Do-

Il Lai da Tuma sin in maletg da Johann Ludwig Bleuler (ca. 1818).

micil dal museum e da la chasa da vegls
dala val e center da scola. La baselgia da
S. Vigeli, menziunada per 'emprima
giada il 1205, ¢ la baselgia principala ed
il lieu da sepultura da la val. Sedrun era
probablamain gia avant il 1205 ina
plaiv. Fin il 1491 aveva la claustra da
Mustér la collatura, alura ¢ la plaiv ve-
gnida incorporada a I'abazia. I 1796 ha
Lucas Cavegn lascha eriger I'emprim
hotel a Sedrun (Hotel Cruna). A la fin
dal 19avel tschientaner han inizia ses de-
scendents il svilup turistic en la Val Tu-
jetsch. Tranter il 1914 ed il 1956 en ve-
gnids construids sis hotels en la val,
quatter da quels a Sedrun. I1 1896 én at-
testads ils emprims turists da skis. La
scola da skis a Sedrun, fundada il 1929,
¢ ina da las emprimas en Svizra. Il 1947
¢ vegni construi I'emprim runal a Se-
drun. Suenter il 1960 han I’hotellaria e
la parahotellaria fatg in svilup rasant.
Sut Sedrun sa chatta in’entrada al tun-
nel da basa dal Gottard (Porta Alpina).
Adolf Collenberg

Pass da la Crusch

Passadi a 2347 m che collia la Val Tu-
jetsch cun la Val Maderana e la Val dala
Reuss uranaisas, tudestg Chriizlipass.
En il temp da Hallstatt manava proba-
blamain ina via da Biasca sur il Luc-
magn ed il Pass da la Crusch en la Val
dalaReuss. Fin en il temp medieval tar-
div ha quest pass gi la medema impur-
tanza sco il Cuolm d’Ursera (Alpsu/Cri-
spalt); el vegniva utilisa stediamain dals
Tuatschins per il commerzi da muvel
manidel (oravant tut purschels) cun la
Svizra Interna. Ils 24 da settember 1799
¢ il general austriac Auffenberg avanza
da Mustér sur il Pass da la Crusch en la
Val Maderana, nua ch’el & frunta sin ils
Franzos. Fin l'entschatta dal 20avel
tschientaner han ins utilisa il pass era
per pelegrinar a Nossadunnaun. Oz ha
il Pass da la Crusch mo anc in'impur-
tanza turistica marginala.

Adolf Collenberg

Camischolas
Aclaun da la vischnanca da Tujetsch
(cun Camischolas Sura), situd a 1420
m a 'aual da Strem. La chaplutta da S.
Anna, erigida il 1517, appartegna sper
quellas da S. Giachen a Rueras e da S.
Clau a Tschamut a las pli veglias da la
vallada. Il 1453 vegn menziuna in Jo-
hannes de Gamscholas. 11 num Cami-
scholas (latin campus [de] bestia) deriva
da campiescha (cun diminutiv -ola) en
la significaziun originara da «chauma
da nursas». Ils numerus toponims fur-
mads cun «campiescha» dattan perdit-

ga da 'impurtanza da l'allevament da
nursas en il temp medieval. Martin Bundi

Rueras

Fracziun e segund grond vischinadi da
la vischnanca politica da Tujetsch, situa
a 1405 m a ’aual da Mila. 1768 214 ab-
itants; 1919 250; 1998 358. Culegna
rumantscha cun fastizs da I'immigrazi-
un gualsra (graners). Chat da munaidas
da ca. 1330. Chaplutta da s. Giachen e
s. Cristoffel consecrada il 1491; agen
chaplon dapiil 1645, diversas confrater-
nitads. La baselgia odierna ¢ vegnida er-
igida il 1730; engrondiment ed erecziun
dal clutger ils onns 1920/1930. Suenter
la lavina dal 1749 (64 morts, 23 chasas
destruidas) ¢ il vitg vegni spustd parzial-
main vers ost. Segunda disgrazia da lavi-
na il 1817 (27 morts); erecziun d’ina
dustanza ils onns 1818-1826. Dapi il
1862 guntgescha il stradun la part ve-
glia dal vitg. Sper 'aua da Mila regordan
divers edifizis als mulins ch’én per part
stads en diever fin vers il 1950.

Ivo Berther

Pultengia

Chaste sin ina collina lunghenta e leva-
main grippusa en vischinanza da Rueras
(vischnanca da Tujetsch), localmain era
Putnengia, tudestg Pontaningen respec-
tivamain Pultingen. Pultengia consisti-
va da duas parts: al vest existan fastizs
d’in mir da tschinta e d’in mir traversal,
a lost dal foss sa chattava il chasté prin-
cipal (ruinas da la tur en il center).
Questas restanzas dal chaste dateschan
da ca. 'onn 1200. La schlatta Pultengia
¢ attestada per 'emprima giada il 1252
(chavalier Wilhelm de Bultininga), il
chaste il 1300 (castrum Bultringen). 11
chaste era la sedia dals Pultengia, minis-
terials da la claustra da Mustér.

Adolf Collenberg

Selva
Aclaun da la vischnanca politica da Tu-
jetsch, situd a 1537 m sin il pli aut stga-
lim da la Val Tujetsch al pe da 'Alpsu.
1768 96 abitants; 1909 72; 2010 4. Cu-
legna rumantscha dal temp autmedieval.
Immigraziun da Gualsers (Sniders, Zurg-
gens e.a.) a partir dal 13avel tschientaner.
En il temp medieval tardiv ¢ Selva era at-
testa sco Silvaningen ed Im Holz, il num
rumantsch Selva ¢ dentant sa mantegni.
Selva possedeva in agen mulin ed ina cha-
plutta, consecrada il 1630 a s. Gion
I'evangelist ed a s. Valentin (reconstruida
il 1695). Chaplania dapi il 1633 (cun in
chaplon per Selva e Tschamut 1664—
1968). Gronds incendis 1785 e 1949. 1l

1908 ¢ 'aclaun vegni destrui tras la lavi-

na da la Val Ruinatsch. Selva posseda ina
plazza da golf dapi il 1997.
Adolf Collenberg

Tschamut

Fracziun da la vischnanca politica da
Tujetsch. Emprim abitadi al Rain An-
teriur, situd a 1667 m al pe da ’Alpsu.
La colonia d’origin rumantsch ¢ vegni-
da colonisada en il temp medieval tar-
div per gronda part da Gualsers ch’én
alura s’assimilads. Numerus toponims
tudestgs én dentant sa mantegnids. A
la fin dal 14avel tschientaner abitavan
a Tschamut glieud da la claustra da
Mustér e libers che disponivan dapi il
1398 d’ina atgna alp (en possess da la
claustra) e d’in agen mulin a l'aual in-
feriur en la Val Val. La posiziun spezia-
la da Tschamut ha sfurza ils abitants
d’acquistar anc en il 17avel tschienta-
ner il dretg da vischinanza da Tujetsch;
els han giudi divers privilegis fin viaden
il 19avel tschientaner.

Adolf Collenberg

Cuolm d'Ursera
[Alpsu, Crispalt]
Pass alpin a 2044 m che collia la Val Tu-
jetsch cun Ursera e la Val d’Ursera.
1303-05 Crispalt, rumantsch era Al-
psu, tudestg Oberalppass. II Cuolm
d’Ursera collia, ensemen cun il Pass dal
Furca, las vals dal Rodan e dal Rain An-
teriur. La Val d’Ursera, che s'extenda
tranter questas duas vals, furma in cen-
ter dal traffic local e dal traffic da tran-
sit en l'intschess dal Gottard. La claus-
tra da Mustér aveva promovi dapi il
temp autmedieval lurbarisaziun e la
colonisaziun da la Val d’Ursera, nua
ch’ella possedeva dretgs suverans e nu-
merus bains. En il 12avel e 13avel
tschientaner én immigrads Gualsers dal
Vallais e da la Val d’Ursera sur il Cuolm
d’Ursera en Surselva. Enturn il 1380 ¢
attestada ina minoritad tudestga a Rue-
ras ed a Tschamut (vischnanca da Tu-
jetsch). 11 1333 han gi lieu en la regiun
dal Cuolm d’Ursera cumbats tranter ils
aderents da I’Austria, manads da la
claustra da Mustér, ed in’armada dals
Quatter Chantuns, alliads a Donat de
Vaz. Il contract da pasch dal 1339 ha
garanti ils interess commerzials interal-
pins en las regiuns dal Lucmagn, dal
Cuolm d’Ursera, dal Gottard e dal Pass
daS. Giachen. Entant cl’ils Tujetschins
faschevan mintg’onn ina processiun a la
chaplutta al S. Gottard, participava la
glieud da la Val d’Ursera a la festa da s.
Placi a Mustér (11 da fanadur). Dal’ost
era il Cuolm d’Ursera accessibel sur du-
as rutas: I'ina manava sur Milez, la Val
Val ed il Pass Tiarms, I'autra sur Tscha-
mut e Surpalits, ruta tschernida il
1862-63 per la via charrabla. Il chan-
tun Grischun aveva cedi las subvenzi-
uns federalas al chantun Uri per cons-
truir il tschancun da via da la vart ura-
naisa. Il 1911 han inizia las lavurs da
construcziun da la Viafier Furca-Alpsu,
ina viafier a binari stretg e per part a ro-
da dentada. 11 1915 han ins tschenti ils
davos binaris tranter Ursera e Mustér;
en consequenza da "Emprima Guerra
mundiala han ins dentant pudi metter
en funcziun la viafier pir il 1926. Dapi
Pelectrificaziun, iniziada il 1942, circu-
lescha quella viafier durant 'entir onn
(Ienviern transport da vehichels), ent-
ant che la via d’autos resta serrada ’en-
viern. La pitschna regiun da skis da
I’Alpsu ¢ colliada cun quella da Milez-
Sedrun. Jiirg Simonett

